
ТАВАН ГАВЖ ТОДРОВ 
  
Р.ЧУЛУУН 
Монголын бурхны шашны төв Гандантэгчэнлин хийдийн тэргүүн, хамба лам 
Д.Чойжамц шинээр тодорсон таван гавжид ечигдөр үнэмлэх бичиг гардуулав, . 
Өнгөрсөн долоо хоногийн пүрэв гариг буюу намрын дунд сарын шинийн хоёрнсос 
Даш-чоймбол дацанд гавжийн дамжаа барьж, чойрын ном хаялцан таван өдрийн турш 
буян хураасан гуроан улсын таван лам шунлайвын зөелөлийн гишүүдийн саналаар 
гавжийн зиндаанд дүйцсэн тул ийнхүү батламжлагдлаа, 
Шинэхэн гавж нарын намтар түүхийг нь сонсоход бас сонирхолтой-байв. Гавжийн 
дамжаа барьсан Монголын бурхны шашны төв Гандантэгчэнлин хийдийн дэд хамба 
Ё.Амгалан, Бүх Оросын буддын шашны дэд хамба Дондек Дондукбаев хоёр нь 
Монголын шашны дээд сургуулийг 20 жилийн емнө дүүргэсэн нэг ангийнхан байхад, 
Дашчоймбол дацангийн чойрын багш С.Гантөмөр, Д.Лувсанжамц нар Түвдэд арваад 
жил шавилан сууж гэгээрсэн залуус. Бурхны орноос залран ирж манай орны хүүхэд, 
залуучуудад эрдэм номоо түгээж суугаа Ж.Зундуйжамц нь лавран хийд, гомон дацанд 
цеенгүй жил ном үзжээ. 
Буянтай, номтоЙ, гэрэлтэй, гэгэзтэй таван сайхан лам Бурхны шашнаа дээдлэн 
сүсэгладэг монгол түмний минь итгэл, сэтгэлийг сүүлэн Гандантэгчэнлин хийдийн их 
гэрээс гавжийн -үнзмлэхээ барин гарч ирэхэд сүсэгтэн олон угтан тосч, адис аван баяр 
хүргэцгээв. 


